
Рус телендә гомуми урта белем бирү оешмаларының татар төркемнәрендә белем алучы
7 нче сыйныф укучыларына татар әдәбиятыннан республика туры өчен олимпиада сораулары

Хөрмәтле олимпиадада катнашучы! Сезгә олимпиаданың сигез биремен эшләргә кирәк булачак. Биремнәрне үтәү вакыты – 240 минут. Биремнәр шушы бланкларда эшләнә.

Максималь балл – 50. Уңышлар!
	Сорау-биремнәр
	Максималь

балл
	Җавап ларга куелган балл

	I. Әдәбият теориясе

	1. а) Дастан жанрына билгеләмә бирегез. Аның төркемнәрен билгеләгез.
	
	

	Җавап: Дастан – матур яңгырашлы, аһәңле, затлы сүз дигәнне аңлата. Ул – кемнәрнеңдер исемен, ниндидер вакыйгаларны данлау, киләчәк буыннар хәтеренә, халык күңеленә язып кую, тарихта калдыру дигән сүз.
	
	

	Татар дастаннары өч төркемгә бүленә: тарихи дастаннар, алыплар турында хикәятләр, мәхәббәт дастаннары.
	
	

	
	
	

	
	
	

	
	
	

	
	
	

	ә) Бу жанрга караган үзегез белгән өч дастанның исемен языгыз.

	Җавап: “Идегәй”, “Җик Мәргән”, “Чура батыр”, “Таһир белән Зөһрә”,  “Бүз егет”.
	
	

	
	
	

	2. Түбәндәге билгеләмәләрдә төшеп терминнарны өстәп языгыз.

	а) Әдәби әсәрдә предмет, күренеш, әйберне бик нык арттырып, зурайтып күрсәтү .... дип атала.
	
	

	Җавап: гипербола
	
	

	ә) Тышкы дөньядагы теләсә нинди ябык пространствоны, табигать картиналарын, вакыйга бара торган тирәлекне тасвирлау ... дип атала.

	Җавап: пейзаж
	
	

	б) Сөйләп бирүгә, хикәяләүгә нигезләнгән, катлаулы булмаган вакыйгаларга, күп очракта тормыш-көнкүрешнең бер эпизодын, кеше характерын яки аның бер сыйфатын сурәтләгән кече эпик жанрдагы әсәр ... дип атала.
	1
	

	Җавап: хикәя
	
	

	II. Әдәбият тарихы

	3. а) Кайсы язучы турында сүз баруын билгеләгез.
	
	

	Ул башта туган авылында белем ала, рус мәктәбенә дә йөри. Аннан әтисе аны Оренбургтагы мәдрәсәгә илтә. 1905 елгы революция дулкыннары тәэсирендә шәкертләр, искә тәртипләргә риза булмыйча, баш күтәрә һәм ул алар белән мәдрәсәдән куыла. Аннары ул Уфага китә һәм “Галия” мәдрәсәсенә укырга керә. Аның әдәби иҗат эшчәнлеге шунда башлана. 1907 елда аның беренче хикәясе – “Зәки шәкертнең мәдрәсәдән куылуы” басылып чыга. “Галия”дән киткәннән соң, ул Әстерханда була, Урал якларына бара, казакъ далаларына китеп, балалар укыта башлый.
	
	

	Җавап:  Галимҗан Ибраһимов
	
	

	ә) Бу язучының үзегез белгән ике әсәрен языгыз.

	Җавап: “Алмачуар”, “Табигать балалары”, “Яз башы” һ.б.
	
	

	
	
	

	 4. Түбәндәге диалоглар кергән әсәрләрнең исемен һәм автоларын язып куегыз
	2
	

	а) – Ты сама ничего не знаешь!

·  “Ты сама” говоришь. Надо говорить “Ты сам”. Я ведь не дочь твое...
	
	

	Җавап: Әхмәт Фәйзи “Тукай”
	
	

	ә) – Әби, читекме?

·  Читек, угылым.

· Кәҗүл читекме?
· Кәҗүл, угылым.

· Әби, күрсәт.

· Башыңны борма, чалмаң бозыла.

	Җавап: Гаяз Исхакый “Кәҗүл читек”
	
	

	б) – Әнкәй, чәй ясарга үзең чык инде.
–  Әткәң соң.

· Әткәйме?.. Юк, син үзең яса инде безгә.

	Җавап: Әмирхан Еники “Матурлык”
	
	

	5.  Түбәндә бирелгән әсәрләрнең әдәби геройларын тәңгәлләштереп күрсәтегез:

	1) Бибиәсма                          а) «Туган ягым – яшел бишек»
	
	

	2) Рушад                               ә) «Алсу»
	
	

	3) Гомәр                                б) «Без – кырык беренче ел балалары»
	
	

	4) Әлтафи                             в) «Табигать балалары» 
	
	

	5) Газзә                                 г) «Фронтовиклар»
	
	

	Җавап: 1) в; 2) г; 3) а; 4) б; 5) ә
	
	

	6. Әмирхан Еникинең “Кем җырлады?” хикәясен искә төшерегез. Әсәр буенча сорауларга җавап бирегез.

	а) Әсәрдә кемнең уй-кичерешләре үзәктә торуын билгеләгез. Әдәби герой нинди хисләр кичерә? Шул турыда языгыз.
	
	

	Җавап: үзәктә яралы егетнең уй-кичерешләре. Ул төшенкелек, өметсезлек, сагыну, сагышлану, ялгызлык, туган җирен, әнисен, сөйгәнен уйлап юану хисләре кичерә.
	
	

	
	
	

	
	
	

	
	
	

	б) Әсәрдә җыр сүзләре герой күңелендә нинди хатирәләрне уята?

	Җавап: Егетнең күз алдына әллә кайларга кадәр җәелеп яткан чуп-чуар чәчәкле болын килә. Үлән башларын, чәчәкләрне селкетеп, йомшак кына җил исә. Каяндыр, тургай сайрауларына кушылып, чалгы янаган тавышлар ишетелә кебек, йомшак җил кибеп яткан покосларның хуш исен китерә кебек, тик егет печән чабучылар ягына нигәдер борылып карый алмый. Бераздан аның күз алдына бормаланып киткән тар гына болын юлы килә. Егет үзе дә ике рәт үлән арасындагы тәгәрмәч эзеннән, җылы туфракка яланаяк баса-баса, китеп бара кебек, ә каршысына киез эшләпә кигән, таякка таянган ак сакаллы бер бабай килә кебек.
	
	

	
	
	

	в) Әсәрдә җыр образы нәрсәгә хезмәт итә? 
	2
	

	Җавап: Җыр образы геройларның хатирәләрен яңартуга, аларның күңел-хәләтләрен хезмәт итә.
	
	

	
	
	

	7. Шигырьгә анализ ясагыз. Анализ тулы, тәмамланган, бәйләнешле текст рәвешендә булсын.
Кеше кайчан матур була?

Кеше матур шул чакта —
башкаларны чакырганда
үзе яккан учакка;
ятлар белән танышканда
күзләре җылынганда;
шул җылылыкның рәхәтен
җаның белән тойганда.

Кеше кайчан матур була?
Кеше матур шул чакта —
ерак дусын очраткачтын,
елаганда кочаклап;

җырлаган чакта җырының
моңында эрегәндә;
бәхеткә таба чапканда,
күршеңә юл биргәндә.

Кеше кайчан матур була?
Кеше матур шул мәлдә —
шигырь тыңлаган чагында
уйга чума белгәндә;

мәхәббәтен сүзсез генә
аңлаткан мизгелендә;
бәхет белән сөйләшкәндә
бәхетнең үз телендә.


Кеше кайчан матур була?
Кеше матур шул вакыт —
иле өчен, халкы өчен
яшәгәндә җан атып;

замананың авырлыгын
җилкәсенә алганда;
олы данга ирешеп тә,
кече булып калганда.

                      Ренат Харис

	Җавап:
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	III. Иҗади эш

	8. Җәйге күк тасвирламасын үз эченә алган зур булмаган инша языгыз. Иҗади эштә сезгә түбәндәге ачкыч сүзләр ярдәм итәр:

аяз, мамык, ак болыт, күләгә, урман, болын, Галимҗан Ибраһимов, яңгыр сибәли.

Иншаны язу барышында күрсәтелгән сурәтләү чараларын да кулланырга кирәк: а) метафора; б) чагыштыру; в) эпитет; г) гипербола.

Иншагызда әлеге тропларның астына сызыгыз һәм кайсы төргә каравын билгеләп өстенә язып куегыз.

Иншагызга кыска һәм мәгънәле исем бирегез. Иншаның күләме – 8-10 җөмлә.
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


